
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS

01 Nr. 0106/01-2284/2022
Datë.07.03.2022
      PROCESVERBAL

Nga mbledhja e dytë e rregullt e Kuvendit të Komunës së Gjakovës për vitin 2022 e mbajtur me dt.07.03.2022, me fillim në orën 10.00, në sallën e Kuvendit të Komunës në objektin e ish bankosit rruga UÇK Gjakovë.

Mbledhjen e kryesoi : znj. Arbënesha Kuqi , Kryesuese e Kuvendit të Komunës së Gjakovës  .
Në mbledhje marrin pjesë 33 anëtarë të Kuvendit të Komunës: z. Agustin Shala z. Nik Hiseni, znj, Albina Sadrija, z. Him Zeqa, znj. Teuta Pallaska Milla, z. Valon Pnishi, z. Shpend Bajrami, znj. Ermira Mehmeti, znj. Albulena Zuka, z. Besim Kadrija, z. Hekuran Hoxha, z. Ngadhnjim Dana, znj. Mimoza Shala, z. Ali Tafarshiku, z. Mustafa Domi, z.Kreshnik Alijaj,  znj. Diana Qarkaxhija,  znj, Shqipe Fejza, z. Ledian Rexha, z.Bashkim Gashaj, z. Labehat Sadrija, z. Liridon Dula, znj. Lirianda Dahsyla, z.Teki Shala, z.Nexhdet Morina, znj.Saranda Hoda, znj.Besarta Lekaj, z. Besim Ndau, z. Robert Marjakaj, znj. Lerena Kameraj, znj. Krenare Bushaj, z. Fazli Hoxha.  
Mungon :  z. Besim Kadrija dhe z. Agon Dobruna.
Të pranishëm të tjerë: Kryetari i Komunës, Nënkryetari, Drejtor të Drejtorive Komunale, përfaqësues të Mediave të OJQ-ve, të OSBE, qytetar të Komunës së Gjakovës, zyrtarët për informim, zyrtarë të tjerë Komunal.
Kryesuesja: -I nderuar Kryetar i Komunës z. Ardian Gjini, të nderuar anëtarë të pranishëm të Kuvendit të Komunës, të nderuar drejtor të drejtorive, Nënkryetar i komunës, përfaqësues të mediave, të OSBE, zyrtar komunal  të nderuar të pranishëm.
Jashtëzakonisht e nderuara të hapi pjesën e parë të kësaj mbledhje, e cila i kushtohet Epopesë së Ushtrisë Çlirimtare të Kosovës. Kur kujtojmë rrugëtimin ton për liri përherë veçojmë familjen Jashari dhe ditët e lavdishme të muajit Mars, në këtë ditë të krenarisë kujtojmë sakrificat, atdhedashurinë. Këto data na rikujtojnë se pa djemtë dhe vajzat tona të veshura nën emblemën e UQK, liri do të kishte një emër tjetër, përkulemi para heronjve, dëshmorëve, martirëve njëherit dhe familjeve të tyre të cilët nuk kursyen as jetën për të realizuar një ëndërr që është bartur tek ne brez pas brezi e që është liria. Lavdi krye komandantit legjendar Adem Jashari, lavdi familjes Jashari dhe gjithë familjeve të heronjve dhe dëshmorëve të kombit tonë, i përjetshëm ndër shekuj qoftë kujtimi për ta. Anëtarë të Kuvendit dhe gjithë të pranishëm kërkojë një minutë nderim për të nderuar dëshmorët e Kombit, familjen Jashari dhe Epopenë e Ushtrisë Çlirimtare të Kosovës. Para se të fillojë mbledhjen konsideroj që 7 Marsi për kombin tonë është dita e Mësuesit, mësimdhënësit duke ju uruar punë të mbarë dhe duke i falënderuar për kontributin e dhënë brez pas brezi për popullin shqiptar, Urime 7 Marsi- dita e mësimdhënësit.
Sot e kemi mbledhjen e dytë të Rregullt të Kuvendit të Komunës për vitin 2022 , Materialin dhe ftesën për këtë mbledhje ju kemi shpërndarë sipas afateve të parapara ligjore. Të pranishëm janë 33 anëtarë meqenëse ekziston Koriumi po fillojmë me mbledhjen. 

Rendin e ditës  së bashku me ftesën dhe me materialin e  mbledhjes e keni marrë me kohë sipas afateve të rregullta ligjore, ndaj e hapi diskutimin a ka dikush ndonjë diskutim sa i përket rendit te ditës për ketë mbledhje.  
Mimoza Shala: Përshëndetje për të gjithë, së pari ju urojë ditët e lavdishme 5,6 dhe 7 Marsin, janë ditë të rëndësishme për kombin tonë. Pasi që jemi në muajin Mars propozojë që si pikë e rendit të ditës të hyjë edhe 8 Marsi - Dita e gruas dhe të diskutojmë për gratë në përgjithësi.
Kryesuesja: E qes në votim pikën shtesë për të diskutuar për 8 Marsin- Diskutim për barazi gjinore. Kush është Pro, Kundër , Abstenim. Nga anëtarët e pranishëm unanimisht u votua pro kësaj pike të rendit të ditës.

Meqenëse  nuk ka diskutime tjera  e qes ne votim rendin e ditës me këtë pikë të shtuar: Kush është Pro, Kundër, Abstenim ,Nga anëtarët e pranishëm te Kuvendit Unanimisht u votua pro rendit te ditës . 

Pas votimit te bere  u miratua Ky : 

RENDI I  DITËS

1. Shqyrtimi i Procesverbalit nga Mbledhja e mbajtur me dt. 07.03.2022
2. Pyetje për Ekzekutivin nga anëtarët e Kuvendit .

3. Shqyrtimi i Propozim Vendimit për mbështetje financiare Shoqatës “Handikos” në Gjakovë .

4. Shqyrtimi i Propozim vendimit për themelimin e Këshillit Komunal për Siguri në Bashkësi (KKSB)  në Komunën e  Gjakovës .

5. Shqyrtimi i Kërkesës për formimin e komisionit rekrutues për Pozitën e  drejtorëve dhe zëvendësdrejtorëve në shkollat e Komunës së Gjakovës .

6. Themelimi i Komisionit për Plotësim Ndryshimin e Rregullores së Punës së Kuvendit të Komunës .

7. Shqyrtimi i Raportit të Punës nga Zyra e Prokurimit për vitin 2021,  Informatë mbi kontratat kornizë të Komunës së Gjakovës .

8. Informatë nga DSHMS për Shëndetin Primar në Komunën e Gjakovës.

9. Diskutim për barazi gjinore.

1.Pika e parë e rendit të ditës: Shqyrtimi i Procesverbalit nga Mbledhja e mbajtur me dt. 07.03.2022.
Kryesuesja: A ka dikush ndonjë vërejtje sa i përket procesverbalit nga mbledhja e fundit e mbajtur me datë 07.02.2022, hapi diskutimin nëse keni ndonjë vërejtje ose sugjerim sa i përket këtij  procesverbali. 
E qes në votim miratimin e procesverbalit nga mbledhja e fundit e mbajtur me dt. 07.02.2022. Kush është Pro, Kundër, Abstenim. Nga anëtarët e Kuvendit të Komunës unanimisht u miratua procesverbali nga mbledhja e Kuvendit e mbajtur me datë 07.03.2022.

  2. Pika e dytë e rendit të ditës : Pyetje për Ekzekutivin nga anëtarët e Kuvendit.
Kryesuesja: Për këtë pikë të rendit të ditës e kemi Pyetje për ekzekutivin kërkoj nga ju të nderuar anëtar të           Kuvendit ta respektoni rregulloren e punës dhe të na kurseni në kohë meqenëse kemi shumë pika të rendit të ditës që duhet të shqyrtohen në këtë mbledhje . 

E hapi diskutimin për këtë pikë të rendit të ditës 

z. Teki Shala: fillimisht i bashkëngjitëm urimit për ditët e lavdishme të  Ushtrisë çlirimtare të Kosovës, ditët e mësuesit si dhe ditën e 8 Marsit – Ditën e gruas. Urime për të gjitha grat dhe uroj qe kjo ditë te jetë udhërrëfyes për barazinë gjinore. Unë kam dy pyetje për ekzekutivin, në Rugovë inspektorat kanë marrë një aksion për lirimin e hapësirave publike, fjala është për një tarracë të një objekti hotelier, kërkojë që nga Kryetari i Komunës ky aksion të vazhdoj dhe jo të jetë në mënyrë selektive për shkak se ne kemi edhe ankesa tjera të qytetarëve për lirimin e hapësirave publike. Çka ka ndërmarrë Kryetari i Komunës deri më sot për ndërtimin apo sanimin e Urës në Rogove, sepse objekti ekzistues paraqet një rrezik permanent për qytetarët, kërkojë nga Kryetari se cili është hapi konkret që ka ndërmarrë për Urën në Rugovë.
z. Ali Tafarshiku: Pyetja ime për Drejtorin e shërbimeve publike është kur do të fillojë shtrirja e rrugës në lagjen “Ali Ibra” nga drejtimi i Prizrenit për në koloni, ndriçimi publik në rrugën “ Yjet e Erenikut ”, “ Washingtoni” dhe një pjesë të lagjes Carrapatok, pastaj kemi kërkesë për një rampë në hyrje te Çarshisë së Vjetër, pjesës së kafiterive pasi që ka parking jo të rregullt të klientelës, rruga “ Londra” banorët e asaj lagje kërkojnë një mbrojtje, pasi që ka pas disa herë aksidente si pasojë e vozitjes jo të rregullt të vozitësve , kur do të fillojë asfaltimi i rrugës “ Kelmendi” në fshatin në Korenicë dhe sinjalistika në rrugën në dalje për Prizren gjegjësisht rruga me 4 korsi mungon sinjalistika sidomos tek rreth rrotullimi. Në seancën e fundit të Kuvendit të Republikës së Kosovës  ka kaluar ligji për të drejtën banesore, disa banorë të cilët objektet i kanë në emrin e tyre që u njihet e drejta e shfrytëzimit si objekte ndërsa çështja e pronësisë është e pa zgjidhur bëhet fjalë për banorët e shtëpive të  luftëtareve, këta banorë kanë kërkuar një përgjigje nga niveli lokal në mënyrë që pastaj të aplikojnë për të drejtën e blerjes së atyre pronave. Në rrugën ”Xhon Bisaku” është dhënë një leje ndërtimore nga drejtoria e urbanizmit, me destinim të objektit individual të banimit podrum, përdhese, një kat plus një kat nen kulm, përderisa banoret e asaj lagjen kanë dorëzuar një peticion me ç’ rast kanë paralajmëruar qe aty është e paraparë një ndërtim kolektiv me intereson te dijë përpos lejes së ndërtimit a ka edhe pëlqim te instituti për mbrojtjen e trashëgimisë kulturore.
z. Mustafa Domi: shqetësimi im i parë është ura te zyrat e çabratit, ura tek shkugëza ku një epjes e profileve është e prishur dhe shenja e komunikacionit te zyrat e çabratit është i rrënuar kërkoj nga drejtori i drejtorisë se shërbimeve publike z. Shkumbim Kastrati qe te merr masa dhe ti riparon këto. 
z. Kreshnik Alija: komunitet i bashkësisë lokale ne dol kanë ankesë me veprimtarin e fshatit Lipovec të cilët ne vazhdimësi në furrat e gëlqeres bëjnë djegien e gomave këta banore te asaj zone asnjëherë nuk kanë marre mbështetje prej komunës, a mund te merrni masa për këta banor te cilët ushtrojnë këtë veprimtari. Pritoret e autobusëve ne disa fshatra ne disa lokacione po shihen desha te di me çfarë kritere janë vendosur këto pritore dhe a do te vendosen ne çdo fshat apo ne çdo lagje dhe si do te vazhdon me tutje.
znj. Shqipe Fejza: kam një pyetje për një shtyllë elektrike ne rrugën lek dukagjini ne dardani aty është një shtyllë afër shkollës Selman riza e cila rrinë e varur ne kabllo te internetit qytetarët e kanë adresu këtë shqetësim por dua te di a do te marrin përgjigje kësaj radhë ndërsa ne rrugën Skënderbeu pse kanë ngecur punimet ne atë rrugë sepse bizneset e asaj lagje janë duke hasur ne vështirësi dhe një shpjegim me te gjere lidhur me kontratat.
znj. Mimoza Shala: I nderuar Kryetar ne mandatin e kaluar komisioni për emërtim të rrugëve edhe pse është formuar nuk ka funksionuar asnjëherë do te thotë nuk është mbajtur as edhe një mbledhje e vetme siç e dimë si kuvend kemi shumë ankesa dhe këto duhet shqyrtuar përveç ankesave ka edhe ne emërtime te rrugëve gabime teknike a mundet komuna deri sa te formohet një komision te paktën të përmirësohen ato gabime teknike në tabela. 
z. Agustin Shala: Kam një kërkesë që këtë kërkesë e kam parashtruar edhe para një muaji në mbledhjen e asamblesë për Drejtoreshën e Arsimit në lidhje me transportin e nxënësve për dy fshatrat ne Bishtazhin dhe Smaq 1 duhet te gjejmë një zgjidhje pasi që nuk mund te hapet tender sepse është numri i vogël i nxënësve kërkesa ime është që përmes një aneks kontrate  me kompanitë te cilat i bartin nxënës ne ato pjesë si qeshte fshati fshaj dhe Smaqi 2 dhe te inkorporohen edhe këto dy fshatra sepse është shqetësues sepse largësia është mbi 4 km. 
Kryetari: Fillimisht patjetër që duhet me shënua edhe një herë datën 5,6 dhe 7 ditët e epopesë se UÇK ditët e lavdisë, ditë qe shënojnë kohë te zorshme të epokave qe kane bere histori.

Sa i përket pyetjeve po shkoj me radhe: 
Terasa në fshatin Rugovë nuk është aksion ajo ka ardh për shkak te një ankese qe është bere aty gradualisht do te mbërrijmë  deri me një pik në të cilin do te merremi shumë ma seriozisht me shfrytëzimin e pronave publike mirëpo për uzurpimin e pronave te vogla ne fund te viti 2019 e kemi pas ne plan te veprimit për gjithë Komunën e Gjakovës dhe për fshatra por për shkak te pandemisë është ndal ai plan për një kohë mirëpo do të fillojmë gradualisht por nuk do të jetë aksion fillimisht do të shkojmë me njoftime dhe gradualisht do të shkojmë me lirimin e pronave publike të cilat janë uzurpuar. Tek ura në Rugovë Komuna e ka nda buxhetin, një pjesë do të jetë nga Komuna dhe një pjesë nga Qeveria, nuk është lëshuar buxheti prej Ministrisë së financave ende të gjitha procedurat kanë kaluar por duhet një akt formal për tu lëshuar buxheti, nuk jemi Komuna e vetme që nuk është lëshuar ende buxheti. Për herë të parë me kërkesë timen opozita është përfshirë në komisionet aksionare në Komunën e Gjakovës, më parë kjo nuk ka ndodhur, mirëpo në këtë vit të njëjtat sisteme po vlejnë edhe ne nivel nacional dhe atë lokal dhe sa i përket vendimmarrjes aj që i fiton zgjedhjet merr edhe vendime dhe unë e marr përgjegjësinë e plotë për vendimet e mija. Është shqyrtuar ligjshmëria e vendimeve të Kuvendit Komunal nga MAPL dhe vendimet të cilat janë marrë në mbledhjen e kaluar janë plotësisht të ligjshme. Rruga “ Ali Ibra” është e kontraktuar, kemi nis me dhënien e urdhëresave sepse për një kohë nuk kemi me mujtë me dhënë urdhëresa për shkak të motit si dhe te ndriçimi në disa pjesë është duke u punuar. Në çarshinë e vjetër është parapare me u vendos anti parkinget hidraulike, është kryer projekti dhe aty presim nga Ministria që të na jep leje për të vazhduar punimet, në hyrje të shkollës së lartë pedagogjike dhe në disa pjesë të tjera. Tek shkallët në bllok të ri fillimisht do të fillojmë me ndriçim e që  është e paraparë me buxhet këtë vit. Tek sinjalistika në dalje për Prizren ka ende punë është shtresa e fundit e asfaltit dhe sinjalizimi horizontal dhe vertikal ndërsa me kontratë të re ku përfshihet rrethi dhe transiti i ri është i paraparë ndriçimi në rreth rrotullim. Tek çështjet e pronësisë duhet të marrim udhëzime ligjore, duhet me pas edhe akte nënligjore sepse ne veprojmë në bazë të ligjit 100%, për momentin nuk kemi si të veprojmë sepse për aq sa më lejon ligji me kënaqësinë ma të madhe kisha vepruar për ti zgjidhur çështjet e atyre banorëve, në momentin që do ti kemi aktet nën ligjore dhe udhëzimin menjëherë do të veprojmë. Edhe për objektin në çarshi të vjetër ka pas ankesa edhe tek unë por në çarshi të vjetër askush nuk mundet me dhënë kurrfarë leje ndërtimi pa kaluar edhe nga QRTK, d.m.th. praktikisht Komuna nuk ka të drejtë me dhënë leje ndërtimi në qytet të vjetër pa kalu edhe nga QRTK dhe me siguri që duhet me i pa edhe me inspektoratin nëse ka edhe ndonjë tejkalim të çfarë do lloji por ne nuk kemi të drejtë me dhënë leje aty dhe nuk besoj që ka leje prej urbanizmit pa leje të QRTK-së, mirëpo e verifikojmë edhe njëherë se çka është çështja aty, me rregulla të cilat ekzistojnë nuk ka shans me as objekt shumëkatësh në qytet të vjetër d.m.th. është e ndaluar dhe nëse shkelet ligji atëherë përdoret ligji për mi kthyer në gjendjen e mëhershme. Tek ura te zyrat e çabratit  para disa jave dikush ka aksidente aty, janë shikuar edhe kamerat këto janë situata të zorshme për te gjitha komunat jo veç për ne nuk kemi kontrata te gatshme për riparimin e këtyre pjesëve dhe kurdo qe ka dëme te këtij lloji. Për djegien e gomave të disa prodhuesve te gëlqeres në fshatin Lipovec disa herë janë dënuar por me duket qe duhet te kalojnë ne nivel tjetër, le të konsiderohet kjo edhe njoftim publik prej meje. Tek pritoret e autobusëve gradualisht do të vendosen në të gjitha pjesët ku është paraparë, tek shtyllat elektrike janë pronë e KEDS-it nuk janë pronë e jona ne nuk mund të ndërhyjmë ka shumë probleme në disa pjesë, janë diku rreth 6.000.000 milion investime në Komunën e Gjakovës këtë vit kryesisht kanë të bëjnë me shtylla nga shtyllat e drurit në shtyllat e betonit. Në rruga “Skënderbeu “ duhet me e ndrru gypin e azbestit ne kemi nënshkruar një memorandum me Kru- gjakova për ndërrimin e atij gypi dhe të vazhdon ajo pjesë e rrugës. Emërtimi i rrugëve është çështje e asamblesë komunale nuk kalon ka kryetari shpresoj që këtë vite të kemi një komision pasi ti kemi të gjitha vendimet definitive për emërimin e emrave të rrugëve dhe te hapet një tender për ndërrimin e tabelave.

z. Hysni Muhadri: Sa i përket pyetjes se z. Teki Shala të gjitha punët që janë bëre në Rugovë janë bëre duke u bazuar në ankesave në kuadër të ligjit besoj se nuk është e ndershme ti jepet konotacion kësaj çështje.
z. Ali Tarfashiku: Opozita ne ish mandatin e kaluar ka qenë e përfshirë në gjithë mekanizmat e saj këtë vite nuk është e përfshirë.

z. Teki Shala: fillimisht unë e përshëndeta si aksion dhe shpresoj që të vazhdoj ai aktivitet sepse ka kërkesa te shumta dhe nuk është marrë asnjë aktivitet nga inspektorat.
3. Pika e tretë e rendit të ditës : Shqyrtimi i Propozim Vendimit për mbështetje financiare Shoqatës “Handikos” në Gjakovë
Kryesuesja: Për këtë pikë të rendit të ditës e kemi Shqyrtimi i Propozim Vendimit për mbështetje financiare Shoqatës “Handikos” në Gjakovë , të bashkangjitur me dokumentet e juaja e keni  propozim vendimin e kryetarit te komunës së bashku me kërkesën e specifikuar të “ Hadikos”  , andaj  ftoj Kryetarin e komunës së Gjakovës  z. Ardian Gjini qe ta merr fjalën për këtë pik .

Kryetari: Edhe në vitin e kaluar ne e kemi mbështet shoqatën hendikos në gjakove kjo shoqatë kryen disa shërbime për fëmijët me nevoja te veçanta por edhe disa te rritur shërbime te cilat institucionet tjera nuk i kryejnë nuk ndryshon nga vendimet të cilat i kemi marrë edhe ne te kaluarën është veprim i domosdoshëm.
 Kryesuesja : E hapi diskutimin për ketë pikë .
z. Teki Shala : Unë konsideroj se kjo është një pikë e rëndësishme dhe mendoj se komuna duhet të gjejë edhe forma tjera që të mbështetë këtë kategori e jo vetëm përmend subvencioneve sepse edhe gjatë realizimit të projekteve kapitale duhet të kemi parasysh që të përmirësojmë infrastrukturën dhe të i përshtatim për shfrytëzimin e këtyre kategorive , unë  e përkrahi këtë shumë por kisha dashur që këto mjete të ndahen për përmirësimin e kushteve të kësaj kategorie e jo të paguajmë paga për punëtorët e këtij institucioni por të gjendet një formë tjetër të punësimit të këtyre pra të jenë punëtorë të rregullt në buxhetin e komunës . Unë propozoj që të kërkohet nga kryetari i komunës që të gjendet një mënyrë për realizimin e kësaj kërkese. 

Kryesuesja: E qes në Votim Shqyrtimi i Propozim Vendimit për mbështetje financiare Shoqatës “Handakos” në Gjakovë .Kush është për , Kundër , Abstenim. 

 Nga Anëtarët e pranishëm të Kuvendit të Komunës unanimisht u votua Pro kësaj pike pas votimit të bërë u miratua Ky :
V E N D I M

Për

mbështetje financiare të shoqatës “Handikos Gjakovë”

1. Miratohet kërkesa e Shoqatës “Handikos Gjakovë” për mbështetje financiare në vlerë prej 20.000€ me qëllim  të përkrahjes për realizimin e shërbimeve për personat me aftësi të kufizuara që ofrohen nga “Handikos Gjakovë” . 

2. Mjetet financiare në vlerë prej 20.000€ për Shoqatën “Handikos Gjakovë” ndahen nga Kategoria e Subvencioneve Komunale të Drejtorisë për Shëndetësi dhe Mirëqenieje Sociale . 

3. Obligohen organet e Administratës Komunale për kryerjen e të gjitha procedurave në harmoni me të gjitha  aktet ligjore në fuqi, për ekzekutimin  e mjeteve financiare sipas pikës 1 dhe 2  të këtij vendimi .

4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.

4. Pika e katërt e rendit të ditës : Shqyrtimi i Propozim vendimit për themelimin e Këshillit Komunal për Siguri në Bashkësi (KKSB)  në Komunën e  Gjakovës .

Kryesuesja: Për këtë pikë të rendit të ditës e kemi Propozim vendimin për themelimin e Këshillit Komunal për Siguri në Bashkësi (KKSB) në Komunën e Gjakovës themelimi i këtij këshilli është obligim ligjor andaj me materialin e prezantuar ju kemi bashkangjitur propozimin me emrat e anëtarëve të propozuar që janë përfaqësuese të institucioneve të caktuara me Udhëzimin Administrativ për KKSB-në andaj edhe për këtë pikë e ftoj Kryetarin e Komunës që ta merr fjalën.
Kryesuesja : E hapi diskutimin për ketë pikë.

Kryetari: Formimi i këshillit komunal për siguri ne bashkësi (KKSB) është obligim ligjor dhe është ndihmës e madhe për punën e institucioneve lokale formimi i një këshilli të tillë, Ardian Gjini, kryesues i KKSB-së; Milazim Lumi, Komandant i Stacionit  Policor në Gjakovë; Valon Myrta, përfaqësues i Bashkësisë Islame; Ndue Kajtazi, përfaqësues i Kishës Katolike; Leonard Shehu, përfaqësues i Bashkësive të Tarikateve në Gjakovë; Driton Gashi, përfaqësues i Bashkësisë Ungjillore; Eranda Baçi, Drejtoresh e Drejtorisë për Arsim; Albestrim Rexhepi, përfaqësuesi  i Forcës së Sigurisë së Kosovës; Haxhi Sejdiu, Drejtor i Drejtorisë për Mbrojtje dhe Shpëtim; Armend Behluli, përfaqësues i Zyrës Komunalë për Komunitete dhe Kthim; Lumnije Shllaku, përfaqësuese e Zyrës për Barazi Gjinore; Ifeta Jakupi, përfaqësuese i Komunitetit Boshnjak; Ergit Çela, Kryesuesi i Komitetit për Komunitete; Bedri Cahani, përfaqësues i Ekipit Veprues për Siguri në Bashkësi; Drita Kamberi, Kryetare i këshillit të prindërve të nxënësve; Brilanda Ballata, përfaqësuese e personave me aftësi të kufizuar; Faton Canhasi, përfaqësues i mediave; Ideal Zhaveli, përfaqësues i OJQ-ve; Ermal Ymeri, për përfaqësues i  Komunitetit të Biznesit; Agron Shala, përfaqësues i Këshill Lokal për Siguri Publike për Rogovë; Florent Elshani, përfaqësues i komunitetit Egjiptian; Emrah Cermjani,  përfaqësues i komunitetit Rom; Mergita Hoti, përfaqësuese e komunitetit Ashkali; Bedrush Podrimja, përfaqësues për Lagjen Kolonia; Mehmet Rama, përfaqësues i Këshillit Lokal për Siguri Publike për Cermjan këta jonë emrat e propozuar kërkoj nga ju që ta votoni.
Kryesuesja: E qes ne votim vendimin për themelimin e Këshillit Komunal për Siguri në Bashkësi (KKSB) në Komunën e Gjakovës. Kush është : Për, Kundër, Abstenim.
Nga Anëtarët e pranishëm të Kuvendit të Komunës unanimisht u votua Pro kësaj pike pas votimit të bërë u miratua Ky :
V E N D I M
1. Themelohet Këshilli Komunal për Siguri në Bashkësi i Komunës së Gjakovës ( KKSB), në këtë përbërje:

1. Ardian Gjini, kryesues i KKSB-së;

2. Milazim Lumi, Komandant i Stacionit  Policor në Gjakovë;

3. Valon Myrta, përfaqësues i Bashkësisë Islame; 

4. Ndue Kajtazi, përfaqësues i Kishës Katolike;

5. Leonard Shehu, përfaqësues i Bashkësive të Tarikateve në Gjakovë;

6. Driton Gashi, përfaqësues i Bashkësisë Ungjillore;

7. Eranda Baçi, Drejtoresh e Drejtorisë për Arsim;

8. Albestrim Rexhepi, përfaqësuesi  i Forcës së Sigurisë së Kosovës;

9. Haxhi Sejdiu, Drejtor i Drejtorisë për Mbrojtje dhe Shpëtim; 

10. Armend Behluli, përfaqësues i Zyrës Komunalë për Komunitete dhe Kthim;

11. Lumnije Shllaku, përfaqësuese e Zyrës për Barazi Gjinore;

12. Ifeta Jakupi, përfaqësuese i Komunitetit Boshnjak;

13. Ergit Çela, Kryesuesi i Komitetit për Komunitete;

14. Bedri Cahani, përfaqësues i Ekipit Veprues për Siguri në Bashkësi;

15. Drita Kamberi, Kryetare i këshillit të prindërve të nxënësve; 

16. Brilanda Ballata, përfaqësuese e personave me aftësi të kufizuar;

17. Faton Canhasi, përfaqësues i mediave;

18. Ideal Zhaveli, përfaqësues i OJQ-ve;

19. Ermal Ymeri, për përfaqësues i  Komunitetit të Biznesit; 

20. Agron Shala, përfaqësues i Këshill Lokal për Siguri Publike për Rugovë; 

21. Florent Elshani, përfaqësues i komunitetit Egjiptian;

22. Emrah Cermjani,  përfaqësues i komunitetit Rom;

23. Mergita Hoti, përfaqësuese e komunitetit Ashkali;

24. Bedrush Podrimja, përfaqësues për Lagjen Kolonia;

25. Mehmet Rama, përfaqësues i Këshillit Lokal për Siguri Publike për Cermjan;

2.  Në rast të mungesës së Kryesuesit të KKSB-së në ndonjë takim punë, takimin e kryeson Nënkryetari i Komunës, z. Flamur Fetahaj. 

3. Këshilli Komunal për Siguri në Bashkësi  (KKSB) është organ këshillues për çështjet e sigurisë në bashkësi, më përfaqësim të gjerë nga të gjitha komunitetet dhe shoqëria civile e Komunës së Gjakovës, ndërsa  anëtarët e këtij këshilli kanë mandat të njëjtë me anëtarët e Kuvendit të Komunës.

4. Detyrat dhe përgjegjësitë e anëtarëve të KKSB-së, organizimi i mbledhjeve, vendimmarrja, zëvendësimi i ndonjë anëtari, kompensimi, si dhe mbikëqyrja e punës së KKSB-së, janë të rregulluara me  Udhëzimin  Administrativ nr. 27./2012 MPB – 03/2012 MAPL, për Këshillat Komunale për Siguri në Bashkësi.

6. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës
5.Pika e pestë e rendit të ditës: Shqyrtimi i Kërkesës për formimin e komisionit rekrutues për Pozitën e  drejtorëve dhe zëvendësdrejtorëve në shkollat e Komunës së Gjakovës.

Kryesuesja: për këtë pikë të rendit të ditës e kemi kërkesën e Drejtorisë së arsimit për formimin e komisionit rekrutues për pozitën e drejtorëve dhe zëvendësdrejtorëve në shkollat e komunës së Gjakovës andaj e ftoj Drejtoreshën e Drejtorisë për Arsim znj. Eranda Kumnova Baçi që ta merr fjalën.
znj. Eranda Kumnova Baçi: Komisioni i cili themelohet për rekrutim e Drejtoreve apo vazhdimin e kontratave dhe performancës së tyre është propozuar z. Zymber Berisha, Udhëheqës i Sektorit të Arsimit në Komunën e Gjakovës dhe znj. Valma Kamishi-Zeka, Drejtoreshë e Shkollës “ Kelmend Rizvanolli” në Gjakovë.

Kryesuesja: E hapi diskutimin për ketë pikë.
Kryesuesja: E qes në votim vendimin për formimin e komisionit rekrutues për Pozitën e drejtorëve dhe zëvendësdrejtorëve në shkollat e komunës së Gjakovës sipas propozimit të DKA-së. Kush është: Për, Kundër, Abstenim.
Nga Anëtarët e pranishëm të Kuvendit të Komunës unanimisht u votua Pro kësaj pike pas votimit të bërë u miratua Ky :
V E N D I M

1. Miratohet kërkesa e DKA-së për formimin e komisionit të rekrutimit të Drejtorëve dhe Zëvendësdrejtorëve në shkollat e Komunës së Gjakovës, sipas Konkursit me nr. 01-111/01-2264 të datës 28.01.2022 . 

2. Anëtaret e emëruar nga Kuvendi i Komunës  së Gjakovës me propozimin e DKA-së janë : 

          1. z. Zymber Berisha, Udhëheqës i Sektorit të Arsimit në Komunën e Gjakovës. 

          2. znj. Valma Kamishi-Zeka, Drejtoreshë e Shkollës “ Kelmend Rizvanolli” në Gjakovë.

3. Anëtar i  tretë i këtij Komisioni  zgjidhet nga MASH-ti, ashtu siç është paraparë në  Udhëzimit Administrativ (MASH) Nr.151/2020 .

4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

6. Pika e gjashtë e rendit të ditës: Themelimi i Komisionit për Plotësim Ndryshimin e Rregullores së Punës së Kuvendit të Komunës .

Kryesuesja: Për këtë pikë të rendit të ditës kemi Themelimi i Komisionit për Plotësim Ndryshimin e Rregullores së Punës së Kuvendit e cila ka qenë kërkesë e disa prej anëtarëve të Kuvendit që të jetë në agjendën e punës së Kuvendit Plotësim Ndryshimi i Rregullores së Punës së Kuvendit ku fillimisht duhet të formohet një komision i cili do të punoj sipas procedurave në hartimin e draftit të rregullores dhe pastaj të prezantohet për shqyrtim dhe miratim në Kuvendin e Komunës andaj ju ftoj qe të gjitha grupet e përfaqësuara ne Kuvend ti japin propozimet e juaja.
Kryesuesja: E hapi diskutimin për ketë pikë.

z. Ledion Rexha: Në emër të grupit të Lëvizjes Vetëvendosje  propozojmë znj. Mimoza Shala.
znj. Teuta Pallaska Milla: Në emër të grupit të Aleanca për Ardhmërinë e Kosovës e propozojmë z. Ermira Mehmeti.
z. Liridon Dula: Ne emër të Partisë Demokratike të Kosovës e propozojmë z. Bashkim Gashaj.
z. Nexhdet Morina: Në emër të Lidhjes Demokratike të Kosovës e propozojmë z. Teki Shala.
z. Besin Ndau: Në emër të grupit të grupit të Partisë Demokristiane e propozojmë znj. Krenare Bushaj
Kryesuesja: E qes në votim themelimin e komisionit për plotësim ndryshimin e rregullores sipas këtyre propozimeve nga ju. Kush është: Për, Kundër, Abstenim.
Nga Anëtarët e pranishëm të Kuvendit të Komunës unanimisht u votua Pro kësaj pike pas votimit të bërë u miratua Ky :
                                                                         V E N D I M

1. Themelohet Komisionit për Plotësim Ndryshimin e Rregullores së Punës së Kuvendit  të Komunës së Gjakovës, me këtë përbërje:   

          1. znj. Arbënesha Kuqi   

          2. znj. Ermira Mehmeti 

          3. znj. Mimoza Shala   

          4. z. Bashkim Gashaj  

          5. z. Teki Shala

          6. znj. Krenare Bushaj

          7. z. Fazli Hoxha 

          8. z. Frrok Gjergjaj

          9. z. Burim Bajrami 

2. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
7. Pika e shtatë e rendit të ditës: Shqyrtimi i Raportit të Punës nga Zyra e Prokurimit për vitin 2021,  Informatë mbi kontratat kornizë të Komunës së Gjakovës.

Kryesuesja: Për këtë pikë të rendi të ditës e kemi Shqyrtimi i Raportit të Punës nga Zyra e Prokurimit për vitin 2021, informatë mbi kontratat kornizë të Komunës së Gjakovës, materialin ju kemi shpërndarë me ftesën e mbledhjes, prezent e kemi Udhëheqësin e Zyrës së Prokurimit z. Faton Gutaj të cilin e ftoj që ta merr fjalën lidhur me këtë pik të rendit të ditës.
z. Faton Gutaj: Zyra e prokurimit në komunën e Gjakovës për vitin 2021 ka zhvilluar procedura në vlerë prej 13.010.249.00 euro, furnizime 1.752.750,00 euro, shërbime 1.458.550,00 euro, punë 9.798.949,00 euro, gjithsej kemi pasur  123 aktivitete të planifikuara kurse 133 kontrata janë të nënshkruara, 53 aktivitet të pa planifikuara, 28 aneks kontrata dhe 25 aktivitete tjera, 13 kontrata me vlerë minimale deri në 1000 euro, 33 kontrata kornizë, 47 kontrata jo kornizë, 7 aktivitete janë te anuluara nga AK në mungesë të ofertave, 8 aktivitete që nuk janë shpallur me kërkesa të njësisë kërkuese. Gjatë vitit 2021 janë shkëputur 8 kontrata, është kërkuar nga OSHP-ja zbatimi i nenit 99.2 i ligjit të prokurimit që të futen në listën e zezë këto aktivitete nuk kemi marrë ende ndonjë vendim për këto aktivitet nga OSHP-ja.
Kryesuesja: E hapi diskutimin për ketë pikë.
z. Ali Tafarshiku: Në mbledhje të KPF-së kam kërkuar që të bashkëngjiten kontratat e shkëputura, faleminderit për raportin z. Gutaj, për shkak se i mësojmë edhe projektet të cilat nuk janë realizuar, mirëpo aja çka e karakterizon këtë raport është që vet puna e zyrës së prokurimit publik është një punë e ndërlikuar me shumë procese administrative, unë edhe në mandatin e kaluar kam qenë i pari që ju kam përgëzuar për publikimin e kontratave sepse na kanë ndihmuar shumë në ecurinë e projekteve. Kam disa pyetje, tek tenderët e anuluar, pse është anuluar kjo kontratë dhe për cilin bust bëhet fjalë, furnizimi me barna emergjente për Covid-19, furnizimi me enoksaparinë një ilaç i domosdoshëm sidomos me qytetarë të cilët kanë ma konkretisht a ka vazhduar ky tender, ka pas ankesë për intervenime emergjente çfarë tenderi ka qenë dhe për çfarë lloje intervenime bëhet fjalë, tek hartimi i projektit për ndërtime të larta edhe në këtë tender ka pas ankesë për çfarë ndërtime dhe për  çfarë hartime të cilave projekte keni hap tender, për hir të transparencës dhe llogaridhënies kërkojë që të publikohen bizneset apo operatoret ekonomik që marrin pjesë në tender si dhe radhitjen se si vlerësohen. 
z. Faton Gutaj: Busti në fjalë ka qenë në shkollën “ Kadri Kusari”, në mungesë të ofertave jo serioze është kërkuar nga njësia kërkuese që të anulohet ky tender, e njëjta gjë ka ndodhur edhe në shëndetësi nëse kanë interes të vazhdojmë prapë,  për hartimin e ndërtimit të lartë bëhet fjalë për ndërtesat, hartimin e projekteve dhe gjitha gjerave që janë mbi tokë, ligji i prokurimit publik na obligon që ofertuesi më i lirë dhe që është i përgjegjshëm e fiton kontratën në komunën e Gjakovës dhe nuk na obligon që të fitoj i pari apo i dyti sipas renditjes por që i plotëson kriteret e kërkuara në ofertë. Vlen të ceket që është viti i 4 që jemi komuna me transparente për publikimin e tenderëve.

z. Ali Tafarshiku: Tenderi për ndërtime te larta sigurish ka ardhur me një kërkesë të njësisë kërkuese me intereson të di për çfarë ndërtime të larta keni deshtë të ndërtoni pasi që keni hapur tender sepse kur hapet tenderi keni edhe zotimin e mjeteve, projektin dhe bëhet planifikimi se si do të shpenzohen ato mjete, çka ka ndodh me tenderin për mbeturina për largimin e mbeturinave ne koloni sepse keni pranuar edhe kërkesë zyrtare për qasjen e dokumenteve zyrtare për prezantimin e faturave për këtë tender dhe nuk i keni prezantuar faturat në vlerë prej 200.000 euro.
Kryetari: Për hir te juajin dhe te opinionit komuna e Gjakovës ka vite qe i ka 2 kontrata për hartim e projekteve që do te thotë një është kontratë për ndërtim të ulëta ku bëjnë pjesë rrugët, kanalizimet, shtretërit e lumenjve, parqet etj ndërsa kontrata për ndërtim të lart janë shkollat, sallat e sporteve, shtëpia për qëndrim ditor te pleqve  e shumë e shumë ndërtime këto kontrata i kemi ne vazhdimësi aktive për shkak se shumë shpesh ndodh qe ne duhet me i hartu projekte shpejt qe mundet me qenë një donacion dhe nuk ka logjik qe për çdo projekt te hapet tender i veçante kështu ka qenë edhe në te kaluarën dhe vazhdon të jetë. 
z. Faton Gutaj : Unë edhe një herë po e potencoj sa i përket faturave për aktivitetin e mbeturinave që ka qenë në koloni, ajo lëndë është audituar dhe është krejt në rregull, sa i përket operatorëve ekonomik për procesverbalin në mënyrë automatike ju dërgohet secilit operatorë ekonomik që merr pjesë megjithatë edhe kur eliminohen ju dërgohet për të parë arsyen se pse është eliminuar aj operator ekonomik.

z. Teki Shala: Ne kemi kërkuar  informata më shumë lidhur me atë se çka ka ndodhe me zyrën e prokurimit gjatë kësaj kohe, cilët operator ekonomik kanë ofertuar çfarë çmime kanë pasur dhe vlerësimi që i është bërë sepse këto janë prezantuar veç operatorët që kanë përfituar ndërsa për atë se u tha se nuk ka as një ligj që e ndalon marrjen e kontratës nga familjaret ose zyrtaret publik unë po ju tregoj se këtë çështje e trajton ligji për konfliktin e interesit. A ka kontrata që janë ndërprerë nga komuna për shkelje që janë bërë a ka ndonjë biznes që është fute në listën e zezë a keni ndonjë rast që i është konfiskuar sigurimi i tenderit, çka ka ndodhur dhe pse është ndërprerë tenderi për mirëmbajtjen dimërore të rrugëve , tek projekti ndërtimi dhe asfaltimi i rrugës Marosh Dedaj,  është shënuar për 24 muaj ndërsa e dimë që është përfunduar për 2 javë. Ne po kërkojmë që në raport të prezantohen edhe ofertat me çmime nga operatorët ekonomik dhe me të gjitha të dhënat tjera lidhur me atë procedurë të tenderimit dhe në fund lista e kontratave të nënshkruar pa mbulesë të mjeteve financiare.
Kryetari: Në Kosovë ka institucione te cilat kujdesen që këto ligje mu respektu dhe ka institucione që merren drejtpërdrejt me ata që e shkelin ligjin që do të thotë se asambleja dhe opozita e kanë të drejtën e plotë me kërku informacione, dokumente. Çka është konflikt  interesi përcaktohet me ligj, nëse mendoni se ka konflikt interesi drejtohuni në organet kompetente. Konflikt interesi është nëse ia jep kontratën në mënyrë të paligjshme, merr pjesë në komisione, ligji nuk ju ndalon zyrtarëve komunal e as asamblistëve që të kenë një ndërmarrje private. Nuk është kërkesë ligjore me i publiku kontratat është vullnet. Të gjithë operatorët kanë të drejtë në qasjen e dokumenteve zyrtare. Kontrata pa zotim të mjeteve nuk mundet me u lidhë e as nuk mundet me u hap procedura, nuk mundet dikush me pretendu që hapet tender pa mjete sepse nuk e pranon sistemi prej nivelit komunal deri në nivelin nacional. 
z. Durim Halilaj: Përveç buxhetit fillestar që Komunat apo organizatat buxhetore i buxhetojnë projektet qoftë edhe 3 vjeçare nëse është e planifikuar, komunat me inkasimin e të hyrave vetanake që Komuna e Gjakovës i ka tejkalu, projekti në fjale me bartjen e të hyrave vetanake për vitin 2021 i ka pas 80.000 euro ndërsa me bartjen e të hyrave për vitin 2022 100.000.000 euro, 
z. Faton Gutaj:  Në vitin 2019 pasi është bërë publikimi i kontratave USAID na ka mbështet me pajisje, në vlerësim mund të marrin pjesë të gjithë qytetarët përndryshe çdo vlerësim është publik. Për bartjen e nxënësve nuk ka pasë ofertues, sot bëhet hapja e tenderit shpresoj që të ketë ofertues për bartjen e nxënësve.
z. Agustin Shala: E përgëzoj menaxherin e zyrës së prokurimit për raportin e prezantuar mirëpo më duhet të di  a respektohet afati i kontratave për kryerjen e punimeve a janë të përfunduara të gjitha këto punime që janë të paraqitura në raport.

z. Faton Gutaj: janë disa arsye pse kalojnë afatet e kontratave, ato që janë të  pa arsyeshme shkojnë në shkëputje të kontratës. Disa kontrata janë më bashkëfinancim në mes Ministrisë dhe Komunës nëse njëra anë ngec tek mjetet nuk kemi të drejtë të japin urdhëresë për të punuar për këtë arsye shtyhet edhe afati i kontratës me arsye.
Kryetari: ekzistojnë disa kontrata të cilat janë prokurua në bazë të memorandumit me ministrinë e infrastrukturës një prej tyre është edhe “Transiti i ri” pjesë e qarkores e që është prokuruar pas rrugës “Bujar Roka”, në bazë të atij memorandumi Qeveria e Kosovës e ka marrë për bazë financimin e këtyre rrugëve dhe kur hapet tenderi projektuesit e parashohin për sa ditë duhet të kryhet, në vitin e kaluar janë heqë mjetet e atij memorandumi dhe ka pas shumë pak mjete për me e kryer rreth rrotullimin në dalje për Prizren dhe për nisjen e punimeve duhet të shikohen se cilat mjete do të shkojnë në të njëjtin projekt këtë vit, operatori i kryen punën 

nëse i ka mjetet dhe e merr urdhëresën për të punuar, në rastet kur ka bashkëfinancim ne e japim urdhëresën për me i vazhduar punët mirëpo gjithmonë ka mbikëqyrje edhe prej Ministrisë, shpresoj që Qeveria e Kosovës ti ndajë mjetet për kryerjen e asaj rruge dhe nëse ka mjete para fundit të vitit kryhet, prokurorimin e kemi nis në bazë të atij memorandumi.
Meqenëse nuk ka diskutime të tjera e shpalli të mbyllur diskutimin për këtë pikë.

8. Pika e tetë e rendit të ditës: Informatë nga DSHMS për Shëndetin Primar në Komunën e Gjakovës
Kryesuesja: Për këtë pikë e kemi informata nga DSHMS për shëndetin primar shëndetësor në Komunën e Gjakovës andaj e ftojë Drejtoreshën e Drejtorisë për Shëndetësi dhe Mirëqeni Sociale znj. Adelina Shehu-Kola që ta merrë fjalën për këtë pikë.

znj. Adelina Shehu-Kola: Organizimi i shëndetit parësor shëndetësor ose KPSH si bartës dhe përgjegjës për organizmin dhe implementimin dhe sigurimin e vazhdimësisë të aktiviteteve në përmirësimin e shëndetit të popullatës përmes sigurimit të shërbimeve shëndetësore të arritshme dhe gjithëpërfshirëse për më shumë se 94.000 banorë. Sistemi i KPSH bazohet në ofrimin e shërbimeve shëndetësore- cilësore dhe të sigurta të ndërtuara mbi parimet e konceptit të mjekësisë familjare të drejtuara nga nevoja dhe kërkesat e individëve me synim promovimin dhe ruajtjen e shëndetit të gjithë qytetarëve. Arritja e shëndetit më të mirë të popullatës përmes jetësimit të plotë të konceptit të mjekësisë familjare . Kujdesi primar shëndetësor është portë hyrëse e cila shërben si pikë koordinuese për të gjitha shërbimet  tjera shëndetësore sipas nevojës. Qëllimi dhe objekti e KPSH është përmirësimi i shëndetit të popullatës përmes shërbimeve shëndetësore të arritshme. Drejtoria e shëndetësisë dhe mirëqenies sociale bën organizimin dhe implementimin e aktiviteteve të sistemit parësor shëndetësor konform rregullave dhe standardeve të përcaktuara nga Ministria e Shëndetësisë. Rrjeti i KPSH është më QKMF, QMF dhe AMF. Deri në fund të vitit 2021 në total kemi 348 të punësuar personel shëndetësor dhe jo shëndetësor, stafi mbështetës i KPSH është i plotësuar me 5 Magjistra në menaxhmentin shëndetësor nga profili i mjekësisë familjare, 4 mjekë familjar me programe post diplomike në mjekësinë familjare. Riparimet dhe mirëmbajtja e objekteve shëndetësore për vitin 2022 janë 50.000 euro, blerja e aparaturave mjekësore dhe jo mjekësore janë 60.000 euro, qendra ditore rekreative për pensionim është 100.000 euro , si dhe ndërtimi i objektit  për banime sociale është 200.000 euro e që në total është 410.000 euro. Subvencionet e shëndetësisë janë 70.000 euro kurse subvencionet e mirëqenies sociale janë 5.000 euro. Gjatë periudhës së raportuar në kujdesin primar shëndetësor janë realizuar gjithsej 529 mijë e 266 shërbime shëndetësore, 164 mijë e 564 vizita dhe 364 mijë e 702 shërbime tjera shëndetësore.
Kryesuesja: E hapi diskutimin për këtë pikë të rendit të ditës. 

z. Ali Tafarshiku: E falënderoj  drejtoreshe dhe veçanërisht për raportin ose informatën lidhur me planin e punës Ajo çka është më kryesore që QKMF udhëhiqet me UD që është e jashtëligjshme, i njëjti menaxhment e ka lënë QKMF pa pranim teknik pse ka ndodhur kjo a ka ndërmarrë diçka Komuna ose Drejtoria e Shëndetësisë për ta përshpejtuar pranimin teknik, qytetarët marrin shërbime nga një objekt që teknikisht nuk  është i pranuar, a ka mundësi qe ne këtë vite të rinovohet objekti i QKM-se ne orize sepse ka problem të shumta në këtë objekt. A keni arrit ndonjë përfundim me farmacistët e Komunës së Gjakovës që më në fund edhe Gjakova ti ketë të paktën dy pika të barnatoreve kujdestare tek QKMF dhe tek Spitali. A keni shqyrtuar ndonjë mundësi për pako ushqimore për familjet në nevojë që i keni në listë dhe a ka mundësi që ta shqyrtoni këtë listë sepse ka pas familje që kanë përfitu edhe pse nuk janë raste sociale.
Kryetari: Tek objekti i banimit social po e presim buxhetin me hap tender edhe me e kontraktu, projektin e kemi të përfunduar këtë vit do të kryhet po ë plan e kemi të vazhdohet edhe vitin tjetër me një objekt shtesë e ndërkohë duhet me rishiku gjithë ata që i shfrytëzojnë objektet e banimit social me shiku se a janë gjithë meritor për me i shfrytëzu. Tek punësimi edhe për mua ka qenë konfuze se pse kur hapet një vend i punës pranohen 3 por faktikisht nuk janë të pranuar në punë 3 por ka ndërruar ligji që do të thotë se ligji i ri parashihen se nëse konkurojin 5,6 ose 7 dhe prej tyre 3 ose 4 i plotësojnë komplet kushtet për më u pranuar, lista hartohet në bazë të poenëve deri aty ku mundësi me u pranu dhe ata futen ne listë të pritjes ne rast se del dikush në pension ato vende plotësohen me listën e pritjes nëse nuk ka atëherë lista e pritjes përfunduan me vitin kalendarik sepse kështu e parasheh ligji. 
z. Adelina Shehu Kola: farmacistet kanë mbajt edhe një takim tjetër dhe shpresoj qe se shpejti të vendoset për kujdestarin e farmacisteve. Për ndihmë të Qendra për punë sociale janë dy shoqata qe janë duke përgatitur për pako ushqimore shoqata bereqeti dhe shoqata engjëllore.

Kryesuesja: Meqenëse nuk ka diskutime të tjera e shpalli të mbyllur diskutimin për këtë pikë.
Pika e nëntë e rendit të ditës: Diskutim për barazi gjinore.
Kryesuesja: hapi diskutim për këtë pik të shtuar rreth diskutimit për barazi gjinore

znj. Mimoza Shala: Shqetësimet të cilat i ka çdo qytetar jo veç grat dhe vajzat për çështjen e pabarazisë gjinore nuk kërkoj asnjëherë që veç grat te punoj për një shoqëri të barabartë adresimi imë është që të punoj bashkarish për një shoqëri të barabartë, ne nuk do te ndalemi dhe te mos i ngrisim shqetësimet tona. Me duhet ta përmend një zonjë qe pak kohë me pare ka ndërruar jetë e cila ishte një ndër mësueset e para znj. Nanije Bakalli Deva që në kohna mjaft të vështira se si duhet të arsimohet një shoqëri dhe njëkohësisht se si duhet të luftohet dhe diskriminimi i grave. Kërkoj nga kryetari që në komisione e këtij kuvendi të përfshihen grat dhe burrat 50 me 50, si dhe te ndajmë bursa dhe subvencione për grat  dhe të ketë përfshirje edhe në vendimmarrje. 
Kryetari: Unë bëjë pjesë në grupin e njerëzve që grat në gjitha aspektet janë të barabarta me burrat. Shoqëria jonë më duhet të konstatojmë gjithmonë se nuk jemi qysh synojmë dhe qysh duhet me qenë, kemi probleme serioze të cilat duhet me i nënvizu edhe sukseset e arritjet për krejt Kosovën e jo vetëm për Gjakovën për shkak se na bën më u ndie mirë kur i konstatojmë edhe sukseset na bënë me besu se nëse insistojmë mujim më mbërri m shumë. Është e vërtetë se numri i grave në të gjitha institucionet e Kosovës zgjedhën drejtpërdrejte pa kuotë por prapë duhet me e nënvizua se para disa viteve kanë qenë një ose asnjë e në këtë kohë kanë mbërri disa gra e u fuqizu dhe mu zgjedh me vota të veta dhe në fund të fundit ato nuk janë fuqizu vetvetiu sepse nuk është sport apo mundje por janë fuqizu se kanë mbërri me e përcjell mesazhin tek qytetari. Nuk ka forum të cilin unë nuk e kam përmend që Gjakova është komuna e parë në Kosovë që e ka pas një kryetare grua pavarësisht se jemi kundërshtar politik kjo tregon diçka për popullin e Gjakovës. Tek çështja e avancimit të buxhetimit gjinor Gjakova prinë në Kosovë sepse ka pas avancim të madhe, ka pas avancim edhe tek numri i drejtoreshave të shkollave. Çështja e bordit të përfaqësimit të opozitës nuk është e njëjte si në nivelin nacional në atë lokal sepse në nivelin nacional ekzekutivi nuk zgjidhet drejtpërdrejtë e zgjedh kuvendi përderisa në nivelin lokal kryetari i komunës që është shef ekzekutiv zgjidhet drejtpërdrejtë me vota, nëse duhet me pas konsideratë për opozitën duhet me pas më shumë aty ku ekzekutivi nuk zgjidhet drejtpërdrejtë prej kuvendit se sa aty ku zgjidhet drejtpërdrejte me vota. Në nivel lokal kryetarët e komunave me kushtetutë dhe me ligj e fitojnë pushtetin dhe janë të pa prekshëm veç nëse me dy këmbët e shkelin ligjin. Aleanca është duke e ndjekur në bazë të statutit të vet përfaqësimin gjinorë. 
Kryesuesja : E shpalli të mbyllur këtë takim dhe mirë u pafshim në takimin e radhës .   
Mbledhja u  shpall e mbyllur  në ora 13: 30.
      Procesmbajtës                                                                                   Kryesuesja e  Kuvendit
      ____________                                                                                      ________________

      Burim Bajrami                                                                                  znj. Arbënesha Kuqi 

